
Leyla Əliyevanın təşəbbüsü ilə 
keçirilən “AMOR təqaüdü” 

müsabiqəsinin qalibləri məlum olub

RAGB-nin saytında və sosial 
şəbəkələrdəki rəsmi səhifələrində elan 
edilmiş müsabiqədə qeydiyyatdan 
keçmiş və təqdim olunmuş müraciətlər 
müsabiqənin tələblərinə uyğun olaraq 
yoxlanılıb və qaliblər müəyyən edilib. 
Müsabiqədə Rusiya Federasiyasının ali 
məktəblərinin bakalavr və ya magistr 
bölmələrində əyani təhsil alan əlaçı 
azərbaycanlı tələbələr iştirak ediblər.

Xatırladaq ki, RAGB Heydər Əliyev 
Fondunun vitse- prezidenti Leyla 
Əliyevanın təşəbbüsü ilə 2009-cu 
ildə Rusiyada azərbaycanlı gənclərin 
vahid təşkilatda birləşməsi, onların 
sosial sahədə, yaradıcılıq və təhsil 
istiqamətlərində təşəbbüslərinin 

dəstəklənməsi məqsədilə yaradılıb. 
“AMOR təqaüdü” layihəsi təhsildə 
fərqlənən tələbələrə hərtərəfli dəstək 
göstərmək və gənclərin təhsilə olan 
marağını artırmaq məqsədilə həyata 
keçirilir.

Qeyd edək ki, RAGB təqaüd 
layihəsini bu ildən etibarən hər il 
keçirəcək. Bununla əlaqədar təşkilat 

gəncləri AMOR-un “amor.az” rəsmi 
saytını və sosial şəbəkələrdə fəaliyyətini 
izləməyə və gələcək müsabiqələr haq-
qında məlumatlı olmağa dəvət edir.

Fəridə ABDULLAYEVA, 
AZƏRTAC-ın xüsusi müxbiri

Moskva

Ədliyyə nazirinin müavini 
Salyanda vətəndaşları qəbul edib

Ədliyyə Nazirliyinin mətbuat 
xidmətindən AZƏRTAC-a bildiriblər ki, 
dövlətimizin başçısının göstərişlərinə 
və bölgələrdə vətəndaşların qəbulu 
cədvəlinə uyğun olaraq, yanvarın 15-də 
Ədliyyə nazirinin müavini Vilayət Zahirov 
Salyan rayonunda Salyan, Neftçala, Şir-
van, Cəlilabad və Biləsuvar rayonlarında 
yaşayan vətəndaşların qəbulunu keçirib.

Qəbuldan öncə ümummilli lider 
Heydər Əliyevin Salyan şəhərində 
abidəsi ziyarət olunaraq önünə gül 
dəstələri qoyulub, əziz xatirəsinə ehti-
ram bildirilib.

Qəbul zamanı ədliyyə fəaliyyəti 
ilə bağlı müraciətlərə baxılıb, hər 
bir vətəndaş diqqətlə dinlənilib. 
Müraciətlərdə qaldırılan məsələlər üzrə 
nazirliyin qəbulda iştirak edən aidiyyəti 
məsul işçilərinə müvafiq tapşırıqlar 
verilib, həmçinin həlli başqa qurumlara 
məxsus olan müraciətlər aidiyyəti üzrə 
göndərilib.

Vətəndaşlar bölgə sakinlərinin 
qəbulu və müraciətlərinə baxılması üçün 
rahat və əlverişli şərait yaradılmasından 
razılıqlarını ifadə edərək, göstərilən 
diqqət və qayğıya görə Azərbaycan 

 Prezidenti İlham Əliyevə minnətdar 
olduqlarını bildiriblər.

Səfər çərçivəsində nazir müavini yer-
li ədliyyə orqanlarının işi ilə tanış olub, 
ədliyyə işçilərinin iştirakı ilə müşavirə 
keçirilərək Azərbaycan  Respublikası 
Prezidentinin "Məhkəmə-hüquq 

sistemində islahatların dərinləşdirilməsi" 
haqqında 2019-cu il 3 aprel  tarixli 
fərmanının müstəsna əhəmiyyəti 
vurğulanıb, onun icrası üzrə görül-
müş işlərə toxunulub, qarşıda duran 
vəzifələr müzakirə olunub. Həmçinin 

məhkəmə qərarlarının icrasının təmin 
edilməsi, vətəndaş məmnunluğunun 
yüksəldilməsi, onlarla sayğı ilə dav-
ranılması, etik davranış qaydalarına 
dönmədən əməl olunması, korrupsiya 
hallarının yolverilməzliyi ilə bağlı tapşı-
rıqlar verilib.

Azərbaycan Respublikasının Prezidenti İlham Əliyevin dövlət qurum-
ları tərəfindən insanlara layiqli xidmət göstərilməsi, vətəndaşların 
müraciətlərinə qayğı və həssaslıqla yanaşılması barədə tapşırıqla-

rına uyğun olaraq, Ədliyyə Nazirliyi tərəfindən vətəndaşların bölgələrdə 
qəbuluna xüsusi diqqət yetirilir.

Meliorasiya və Su Təsərrüfatı ASC-nin sədri  
İmişlidə vətəndaşlarla görüşüb

AZƏRTAC-ın bölgə müxbiri xəbər 
verir ki, əvvəlcə Meliorasiya və Su 
Təsərrüfatı ASC-nin sədri Əhməd 
Əhmədzadə və İmişli Rayon İcra 
Hakimiyyətinin başçısı Vilyam Hacıyev 
ulu öndər Heydər Əliyevin abidəsini 
ziyarət edərək, önünə gül dəstəsi qo-
yublar.

İmişli Suvarma Sistemləri İdarəsinin 
inzibati binasında keçirilən qəbulda 
İmişli və Biləsuvar rayonlarından olan 
vətəndaşların müraciət və şikayətinə 
baxılıb. Müraciətlər, əsasən, suvar-
ma suyuna tələbatın ödənilməsi, nov 
kanallarının qurulması, sıradan çıxmış 
drenlərin bərpası, suvarma kanalları-
nın beton üzlüyə alınması, həmçinin 
Cəmiyyətin səlahiyyətlərinə aid olmayan 
müxtəlif məsələləri əhatə edib.

Sədr Əhməd Əhmədzadə hər 
bir vətəndaşın müraciətini diqqətlə 
dinləyib, qaldırılan məsələlərin hərtərəfli 
öyrənilməsi və qanunvericiliyin 

tələblərinə uyğun qısa müddətdə həll 
edilməsi üçün müvafiq tapşırıqlar verib.

Vətəndaşların müraciətlərinin bir 
qismi yerindəcə həllini tapıb, qaldırılan 
bəzi məsələlər isə araşdırılması üçün 
nəzarətə götürülüb. Cəmiyyətin fəaliyyət 
dairəsinə aid olmayan müraciətlər isə 
müvafiq qurumlara çatdırılmaq üçün 
qeydiyyata alınıb.

Sakinlər bölgələrdə vətəndaşların 
qəbulu və müraciətlərinə baxılması üçün 
rahat və əlverişli şəraitin yaradılmasın-
dan razılıq edib, göstərilən diqqət və 

qayğıya görə Prezident İlham Əliyevə 
minnətdarlıqlarını bildiriblər.

Qeyd edək ki, mərkəzi icra 
hakimiyyəti orqanları rəhbərlərinin 
 2020-ci ilin yanvar ayında şəhər və 
rayonlarda vətəndaşların qəbulu 
cədvəlinə uyğun olaraq, yanvarın 
15-də Azərbaycan Meliorasiya və Su 
Təsərrüfatı ASC-nin sədr müavinləri 
Zakir Quliyev Yevlaxda, Rafiq Aslanov 
isə Zərdab rayonunda vətəndaşları fərdi 
qaydada qəbul ediblər.

Azərbaycan  Respublikası 
Prezidentinin tapşırıq 
və tövsiyələrinə  uyğun 

olaraq,  Meliorasiya və Su 
Təsərrüfatı Açıq Səhmdar 
Cəmiyyətinin sədri Əhməd 
Əhmədzadə yanvarın  15-də 
İmişlidə vətəndaşlarla 
 görüşüb. 

Heydər Əliyev Fondu bullyoz 
epidermoliz xəstəliyi olan uşaqları 
dərman preparatları ilə təmin edib

AZƏRTAC xəbər verir ki, fondun 
əməkdaşları Bakı, Ağsu, Ağdam, Asta-
ra, Biləsuvar, Xızı, İmişli, Qazax, Ma-
sallı, Sabirabad və Şamaxıda olaraq, 
bir il ərzində istifadə edilməsi nəzərdə 

tutulan 42 adda dərman preparatını, 
eyni zamanda, həkimin fərdi qaydada 
yazdığı resept və tövsiyə məktubunu 
müvafiq ailələrə çatdırıb. 

Xatırladaq ki, səhiyyə və sosial 

sahələrdə fəaliyyət Heydər Əliyev 
Fondunun prioritet istiqamətlərindəndir. 
Əhalinin səhiyyə problemlərinin aradan 
qaldırılmasında yaxından iştirak edən 
fond, eyni zamanda, “Diabetli uşaqla-
ra ən yüksək qayğı”, “Talassemiyasız 
həyat naminə”, ürək qüsurlu uşaqların 
əməliyyatına dəstək, “Koxlear implan-
tasiya” kimi layihələr həyata keçirir.

Heydər Əliyev Fondu anadangəlmə bullyoz epidermoliz 
diaqnozu ilə dövlət qeydiyyatında olan 18 yaşınadək şəxsləri 
dərman preparatları ilə təmin edib. 

"Wall Street Journal" “Human Rights Watch” 
təşkilatının Yaxın Şərq üzrə direktorunun 

erməniyönümlü fəaliyyətini ifşa edib

Məqalədə qeyd edilir ki, 
S.L.Uitsonun tikintisini dəstəklədiyi 
qəsəbələr Azərbaycanın Ermənistan 
tərəfindən işğal olunmuş  Dağlıq 
Qarabağ regionunda yerləşir: 
“Ermənistan rəhbərliyi sakinlərin bu 
regiona köçürülməsini təşviq edib. BMT, 
beynəlxalq məhkəmələr və ABŞ Dağlıq 
Qarabağı Azərbaycanın Ermənistan 

tərəfindən işğal olunmuş ərazisi hesab 
edirlər”.

Bildirilir ki, erməni ailəsində böyümüş 
S.L.Uitson 2018-ci ildə işğal olunmuş 
ərazilərdə tikinti işlərini dəstəkləyən 
və Qarabağı “Ermənistanın ayrılmaz 
hissəsi” kimi qəbul edən Amerika 
Erməni Milli Komitəsi üçün vəsait top-
lanması üzrə tədbirlərin təşkilatçısı kimi 

çıxış edib. S.L.Uitson özü isə bildirib 
ki, onun erməni diaspor təşkilatlarını 
şəxsən dəstəkləməsi Ermənistanda 
“xeyriyyə və maarifləndirmə” fəaliyyəti 
və “qondarma “erməni soyqırımı”nın 
tanınması üçün təbliğat” səyləri ilə 
bağlıdır.

“Xalq qəzeti”

Tbilisidə 20 Yanvar şəhidlərinin xatirəsinə 
həsr olunmuş fotosərgi açılıb 

 � Yanvarın 15-də Tbilisidəki M.F.Axundzadə adına 
Azərbaycan Mədəniyyəti Muzeyində 20 Yanvar faciəsinin 30-cu 
ildönümü münasibətilə fotosərgi açılıb. AZƏRTAC-ın Gürcüstan 
bürosu və muzeyin birgə təşkil etdiyi sərgidə Qanlı Yanvar 
faciəsinin dəhşətlərini əks etdirən fotolar nümayiş etdirilib.

Sərgini Gürcüstanda yaşayan 
azərbaycanlılarla yanaşı, gürcü 
ictimaiyyətinin nümayəndələri də ziyarət 
ediblər. Sərgi yanvarın sonunadək da-
vam edəcək.

Ekspozisiyadakı əsərlərlə tanış olan 
azərbaycanlı gənc Təmkin Nağıyev 
sərgini ürəkağrısı ilə izlədiyini deyib: 
“Mən və dostlarım hesab edirik ki, heç 
kim silahsız, əliyalın tankların, silahlı az-

ğın qüvvələrin qarşına çıxa bilməzdi. Bu 
cür qəhrəmanlıq yalnız azərbaycanlılara 
məxsusdur. Biz bu qəhrəmanları unut-
mayacağıq”.

Gürcü ziyalı Simon Kopadze de-
yib: “Sovet imperiyasının süqutundan 
sonra azərbaycanlılar, gürcülər, eləcə 
də digər xalqlar azadlıq uğrunda 
mübarizəyə qalxdılar. Ən çox qurban 
verən azərbaycanlılar olublar. Bu da 

onu deməyə əsas verir ki, sovet impe-
riya qüvvələri azərbaycanlılardan daha 
çox çəkinirdi. Azərbaycan xalqı  tarixən 
dəfələrlə mübarizliyini göstərib.  1990-cı 
ilin 20 yanvarında da Azərbaycan 
xalqı nəyə qadir olduğunu göstərdi. 
Əliyalın tankların qarşısına çıxan xalq 
öz müqəddəratını müəyyən etdi. Ona 
görə də deyə bilərəm ki, Azərbaycan 
xalqı qəhrəman, mübariz xalqdır. Bu cür 
qəhrəmanları olan xalq isə ən böyük 
hörmətə layiqdir”.

Xətayi ƏZİZOV, 
AZƏRTAC-ın xüsusi müxbiri

Tbilisi

 “Wall Street Journal” nəşrində yer alan məqalədə “Human Rights 
Watch” təşkilatının Yaxın Şərq və Şimali Afrika üzrə direktoru Sara Li 
Uitsonun Azərbaycanın Ermənistan tərəfindən işğal olunmuş Dağlıq 
Qarabağ regionunda qanunsuz tikintinin aparılmasını dəstəkləməsi 
ciddi tənqid olunub.

Müqavilə öhdəliklərini yerinə 
yetirməyən şirkətlər turistlərə 
kompensasiya verməlidirlər

Sənədə əsasən,  turizm 
sahəsinin peşəkarları 
turistlərə təyinat yerləri 
və səfər, qəbul və qalma 
şərtləri haqqında obyektiv 
düzgün məlumatlar təqdim 
etməlidirlər. Onlar müştərilərə 
təklif etdikləri müqavilələrin 
müddəalarının istər təqdim 

etməyi öhdələrinə götürdükləri 
xidmətlərin xarakteri, qiyməti 
və keyfiyyəti baxımın-
dan, istərsə də müqavilə 
öhdəliklərinin onlar tərəfindən 
birtərəfli şəkildə pozulduğu 
təqdirdə, öhdəliklərin aydınlı-
ğını təmin etməlidirlər.

Kodeksdə qeyd edilir ki, 

turizm sahəsinin peşəkarları 
dövlət hakimiyyəti orqan-
ları ilə birlikdə, onlardan 
asılı olan həddə, turistlərin 
təhlükəsiziyinin, sağlamlı-
ğının mühafizəsinin və qida 
gigiyenasının qayğısına 
qalmalıdırlar. Turizm şirkətləri 
lazımi sığorta və yardım 
sistemlərini təmin etməli, 
milli qanunvericilikdə nəzərdə 
tutulmuş şərtlərə müvafiq ola-
raq hesabat vermək öhdəliyi 
götürməli, onlar tərəfindən 
müqavilə öhdəliklərini yerinə 
yetirilmədiyi halda ədalətli 
kompensasiya təqdim 
etməlidirlər.

Sənədə əsasən, turizm 
sahəsinin peşəkarları onlar-

dan asılı olan həddə turistlərin 
səfər zamanı öz dini ehti-
yaclarını ödəməsinə imkan 
yaratmalıdırlar.

Mətbuat, xüsusilə də ixti-
saslaşdırılmış turizm mətbuatı 
və müasir elektron rabitə 
vasitələri də daxil olmaqla, 
digər kütləvi informasiya 
vasitələri turistlərin səfər etmə 
sayına təsir göstərə biləcək 
hadisə və vəziyyətlər haqqın-
da düzgün və balanslaşdırıl-
mış informasiyanın verilməsini 
təmin etməlidirlər. Onlar, 
həmçinin turizm xidmətləri 
istehlakçılarını dəqiq və 
etibarlı məlumatlarla təmin 
etməlidirlər. 

“Xalq qəzeti”Azərbaycan Turizm Agentlikləri As-
sosiasiyası tərəfindən hazırlanan 
tövsiyə xarakterli “Turizm sənayesi 

nümayəndələrinin etik kodeksi”ndə 
ölkəmizdə turizm prosesi iştirakçılarının 
vəzifələri müəyyən edilib.

Rusiya Azərbaycanlı 
Gənclər Birliyinin 
(RAGB) sədri Leyla 
Əliyevanın təşəbbüsü 

ilə keçirilən “AMOR təqaüdü” 
müsabiqəsinin qalibləri 
məlum olub. RAGB-nin İdarə 
Heyətindən AZƏRTAC-a 
bildiriblər ki, bu il ilk dəfə olaraq 
Rusiya Azərbaycanlı Gənclər 
Birliyi Rusiya Federasiyasında 
ali təhsil alan əlaçı tələbələrin 
məbləğindən asılı olmayaraq, 
təhsil haqlarının ödənilməsi 
üçün nadir fürsət təqdim edib. 

16 yanvar 2020-ci il, cümə axşamı6

